
Tornileria-estanpazioa
eta

extruzioa hotzean

Iragarlearen txokoan: Elizpe hortz klinika
Elizburu 3 behea - Telefonoa: 943 75 25 67 - 

Noiz zabaldu zenduten hortz klinika?
Hortz klinika 2000.urtean zabaldu genuen.
Zenbatek egiten dozue lan bertan ?
Bost pertsonak egiten dogu lan, dentistak,
laguntzailiak, ortodonzistak, inplantologoak eta
protesikoak.
Zer zerbitzu eskeintzen dozue?
Kontsulta normala daukagu, errebisioak,
enpastiak, prebentzioa, protesiak…
Nongo bezeruak etortzen jatzuez?
Soraluzekuak dira gehixenak baina inguruko
herrikuak be etortzen dira; Eibar, Elgoibar…
Etorkizunera begira asmo edo proiektu berririk?
Soraluzen ez dago PADI ( hortzetako haur arreta
programa), eta herrixandako onuragarrixa dan
programa hau lortzia nahi genduke eta lortzeko

ahaleginetan gabiz.
Zeintzuk dira lanaren alde onenak eta zeintzuk
txarrenak?
Txarrena , hola esan baleike, jendiak ez dotxala
garrantzi handirik emoten ahoko higieniari.
Jendia ez dago oso kontzientziauta bere ahoko
osasunakin.
Alde ona, jendiari laguntzen dotsazula, ondo
egoten laguntzen dozula eta horrek asko
betetzen zaittu. 

“ Hortzetako haur arreta
programa ezartzia nahi genduke
Soraluzen zerbitzu hori emon
ahal izateko”

rutze Arizna barreta, Jon Basauri, Xu   ban Catalan, ugaitz
Catalan, Aitor Madrid,  E duardo pombar, Eneko
Beretxinaga, Gorka salaberria, Egoitz unamuno eta
Arianne unamuno. 
Publizitatea: ugaitz Catalan (943 75 13 04)
Logotioa: Jon Gabilondo
( 943751304  tel. ) 

Pil Pileanek ez du bere gain hartzen aldizkariko esanen
eta iritzien erantzunkizunik.

Politikaz arduratzea
ROMAN GARMENDIA

sorAluzEko
udAlA

Eusko
JAurlAritzA

GipuzkoAko Foru
AldundiA

Aldizkari honek erakunde hauen dirulaguntza jasotzen du
euskara bultzatzeko.

ATA
IXA

Eguen goiza da. Stop. ointxe jakin
dogu barrixa. Stop. subrealista
da. Stop. 180 lagun baino gehixa-
go hil dituzte Madrilgo Atotxa gel-
tokian. Stop.  300etik gora lagun
eritetxian. Stop. milaka Madrildar
odola emoteko prest. Stop. ez
dago berbarik  zer sentitzen dan
azaltzeko. Stop. sarraskia. Stop.
basakeria. Stop. odola. Stop.
heriotza. Stop. sufrimendua.
Stop. ... Stop. negarguria da guga-
na datorren lehenengo sentimen-
dua. Stop. baina gorrotoa izango
da beste askorengana etorriko
dana. Stop.  zentzugabeko astake-
ria beldurgarrixa izan da
Atotxakua. Stop. gizatasunik
gabia. Stop. sufritzen diharduen
hainbeste errugaberi zer esan
ahalko gontzake... Stop. dolumi-
nik eta elkartasunik beruena.
Stop. egin biharrekuak baina
alperrak dira berba danak eta
gaitzespenak eta abar. Stop.
danok daukagu erantzunkizunen
bat bizi dogun egoera negargarri
honetan.  Stop.  nagusixena, egin
dabenena. Stop. baina zer pentsa-
tu emon bihar dosku honek dano-
ri . Stop.  zergaitik gertatzen diran
holako gauzak. Stop. zergatik
daguan hori egiteko gauza dan
jentia eta taldiak.  Stop. bakia
bihar dogu. Stop.  animo!

Telegrapak

Nik beti, arrazoiaren erabil -
tzea dudanetik, garrantzi
handia eman diot politikaz

arduratzeari, eta nago zientziaren
mailara jaso ahal dela politika, zien -
tzia praktikoa bada ere zientzia da ni-
retzat. Eta nire lehen liburuak zientzia
politikoaz jarduten du.
Ez da konprenitua izan baina; le-

hengunean batek esan zidan zatarra
dela, eta nik arrapostu nion esaten in-
portanteena nire kasuan dela egiten
dudan demostrazioaren egiazkotasu-
na, eta egiazkoa bada balekoa da libu-
rua, gero jarraitu zuen erasoa jotzen
eta esan zidan eskumara pasatua
nintzela, eta orduan esan nion ez zue-
la irakurria nire liburua, eta onartu
egin zidan ez zuela irakurria. Nola or-
duan zatarra dela jakin?, nola jakin
eskumara pasatu naizela nire liburua
politikaz bada eta irakurri ere ez due-
nean irakurri?. Nire liburuan ezagu -
tzaren teoria bat desarroilatzen dut,
ezinezkoa da deskripzio materialeta-
tik unibertsal bihurtzea, eta hori da
materia igarotzea delako, nola daiteke
izan unibertsal igarotzen dena?, ezi-
nezkoa da. Eta hori aplikatu egiten
dut zientzia politikoan, eta galdetzen
dut ea gerra sortzen den kultura klasi-
koa unibertsala den. Unibertsal izate-

ra orduan sozialismoa ezinezkoa izan-
go litzateke inondik inora eta alferrik
liteke horren alde mugitzea. Baina
kultura klasikoaren deskripzioa ezin
bihur daiteke unibertsal, hori ere iga-
rotzen baita materiala den ber, beraz
gerra sortzen den kultura ez da uni-
bertsala, gerra ez da unibertsala. Hori
begien bistan dago, baina gerraren,
eta beronen aldaeren, unibertsal
bihurtzeak hamaika egin izan dira
gure kulturaren barruan, eta prestijio
handiko pertsonalitateek gainera uni-
bertsal bihurtu dute. Nik, ostera, oso
demostrazio sinple batekin erakusten
dut kultura klasikoa ez dela uniber -
tsala. Hori al da eskumara pasatzea?.
Irakurleak meditatu dezala, nik diot
ezen gerra ez dela unibertsala baizik
eta partikularitate esistentziala, parti-
kularitate bat deskribatua izan daite-
keena, baina hortik ezinezkoa da uni-
bertsal bihurtzea. Ganster batek ere
onartu egingo lidake hori, hain zuzen
ere, afirmatuko luke ezen biolentzia
partikularitatea dela, barre maltzur
batekin. Ezinezkoa da, hori ere desku-
britu dut, ezabatzea partikularitate
dena, baina estudiatua izan daiteke,
eta hortik gainditua, bai, baina ahaztu
gabe partikularitatea dela, eta absur-
doa dela ukatzea hori.

Zorion agurrak

Iker Perez
Martxoaren 27an urte bat
ZORIONAK!!!
Zorionak pottolo! Segi orain arte
bezain alai eta txintxo.
Muxu bat etxekuen partetik.

Josune Saban
Otsailaren 24an 5 urte
ZORIONAK !!
Beti bezain alai eta umoretsu
jarraitu.
Etxekuen partetik.

Beñat Catalan
Martxoaren 18an 
14 urte
ZORIONAK !!
Etxeko gizontxuari!
Etxekuen partetik.

Jose Luis Catalan
Martxoaren  20an 
46 urte
ZORIONAK !!
Muxu haundi bat!
Etxekuen partetik.

BEKAK
Udako hizkuntza ikastaroak atzerrian
Espainiako Hezkuntza, kirol eta kultura
Ministerioak 2004ko udan atzerrian
ingeleseko, frantseseko edo alemaneko
ikastaroak egiteko unibertsitate-ikasle-
entzako 1000 laguntza prestatu ditu.
Bekaren zenbatekoa: 1.550 euro gehie-
nez. Epea: martxoak 23 

IKASTAROAK
Musika informatikoa 
Gaztemaniak-ek, musika-ingurunean
lan-erreminta gisa ordenagailu pertso-
nala erabiltzeko moduari buruzko 5
orduko ikastaroa antolatu du. ikastaroa
15etik 35 urtera bitarteko adina duten
gazteei zuzenduta dago eta martxoaren
27an, larunbata, izango da donostian.
Epea: plazak bete arte.

LANA
Koordinatzailea 
urola kostako Mankomunitateak
udaltalde 21eko lan-taldea dinamizat-
zeko koordinatzaile bat kontratatu nahi
du 18 hilabeteko kontratuaz. Baldintzak:
unibertsitateko titulazioa, "tokiko
Agenda 21" prozesuei edota udal-kude-
aketari dagozkien ezagutzak egiaztat-
zea eta euskarako 3. hizkuntza-eskaki-
zuna izatea. Epea: martxoak 16

Begiraleak
Antzuolako udalak Antzuolako udaleku
irekietarako begiraleak kontratatu nahi
ditu. lanaldia uztailaren 1etik 15era
izango da, ordutegia: 9:00etatik
13:30era. Baldintzak: 18 urte beteta iza-
tea eta euskarako ezagutza. Epea:
martxoak 18

SALGAI

Autoa salgai
sEAt Alhambra 1.9 salgai. tdi 110cv,
99. urtekoa. Gris metalizatua, 7 eserle-
ku, kristal ilunak, ohea montatzeko
estruktura. interesatuok deitu 615 700
511 telefonora, 17etatik aurrera.

Autoa salgai
renault kangoo bat da 1.9d 2001 eko

abuztukoa da eta 59.000 km ditu.
Matrikula BMk oso ondo zainduta
dago, olio aldaketa guztiak 7.500 km-
tara eginak eta erruberak orain dela
gutxi aldatuak. norbait interesaturik
badago nirekin kontaktuan jar dadila,
678615029 telefonora deituta.

Alokairuko pisu bila
pisu bat alokatuko nuke soraluzen.
Harremanetarako telefonoa:
646304503.

CIPAYO-EN ANTZEKO 
PORTAERAK
Udal hauteskundetarako giroa puri-
purian zegoenean, paradojikoa bada
ere, Soraluzeko udal taldea legalizatuta
zegoela aitortu zuten, herri gehienetako
taldeak ilegalak izan behar zutela era-
baki zuten bitartean.
Maiatzaren 9an herritar talde batek
“Denok batera erantzutera. Euskal
Herria aurrera” zioen pankarta baten
atzean modu baketsuan gure ezadosta-
suna adierazi nahi izan genuen Plaza
Barrixan. Horrela geundela, ertzainen
kotxe bat azaldu eta pankartatik bost
metrora jarri, kotxetik irten gabe, den-
bora luzez egon ziren bildutakoen
kezka sortuz.
Udal hauteskundeetan aurkeztu ezin
izanaren erabakiaren aurrean protesta
egiteko bildu ondoren plazan, kale
ezberdinetatik haserrea azaltzea eraba-
ki genuen. Santa Ana kalean geundela
eratzainekin topo egin eta eztabaidan
egon ondoren, identifikatzeko eskatu
zidan batek, zinegotzia nintzela esanez
aitortzen niolarik nor nintzen.
Handik bi egunera etxean jaso nuen dei
baten bidez Bergarako Ertzainetxetik
pasa behar nuela agintzen zidaten.
Ordurako, alkateak (eskertzeko den
jarrera) kasuak hartzen zuen kolorea
ikusiz, Ertzainetxera deitu zuen gauzak
baretu nahian.

Ertzainetxean nengoela artzain anoni-
mo batekin luzaroan hitzegiten aritu
ginen sarrera ondoan dagoen gelatxo
batean. Ordena eta legea bete arazteko
daudela errepikatzen zidan bitartean,
ehundaka elkarteratze egin izan direla
modu baketsuan eta beraiek azaldu ez
direnean arazorik ez dela izan esaten
aritu nintzen. Horrez gain, adierazpen
askatasunak demokraziaren ikurra izan
behar zuela, are gehiago, Soraluzeko
Askatasun Haizeak udal taldea legaliza-
tua zegoenean.
Orain, bederatzi hilabete geroago, 301
euroko isuna dudala jakinarazi didate.
Eta egia esan, ez dakit ordainduko
dudan edo ez, erabakia hartu aurretik,
duela lau hilabete inguruko herrietatik
armaz jositako pertsonak kale eta men-
dietan ibili zirenean, hainbat udal eta
pertsonen protesta eragin zuenean,
orduan, diot, jakin nahi dut ertzainek
hartutako jokabidea. Batzuekin azalt-
zen duten zelo berberarekin aritu ziren,
edo izua sortu zuenekin ez ikusiarena
egin zuten.
Indiak izan zuen askatasun bidean,
nazio europarrek indiarrez osatutako
ejerzitoa antolatu zuten; etxekoak egur-
tu eta kanpokoei men egin izan zen
betebeharreko bat. Hortik omen dator
cipayo hitzaren esanahia.

Bittor Trebiño

Ane Ugalde
Martxoaren 9a
ZORIONAK 
PARRANDERA!!
Jarraitu horrela eta
muxu haundi bat.
Etxekuen partetik.

Koldo Etxaniz
Otsailaren 28an 5 urte
ZORIONAK 
Muxu haundi bat eta
segi horren alaia iza-
ten! 
Etxekuen partetik.

Aitor Unamuno
Otsailak 29 28 urte
ZORIONAK
Egun edar edar bat
pasatu deizula zure
egunian!
Kuadrilakuak.

Nagore Heriz
Matxoak 8 28 urte
ZORIONAK
Jarraitu sorgin barre
horrekin bazterrak alait-
zen.
Etxekuen partetik.

Iraultza Ostolaza
Matxoak 20an  urtebete
ZORIONAK
Hain sorgintxua zara
bizitza emoten doskuzu-
la etxekuei. Patxo bat!
Etxekuen partetik.

hildakoak 
Felixa Berrueta 
Juanito Unanue 
Ascensio Larrañaga

OHARRA: Joan zen aleko Iragarlearen
Txokoan, Naiara Corcherorekin berba egin
genuela jarri genuen baina Naiara
Leturiondo Corchero da izen deitura zuzena.

Zeinek irabaziko dau hauteskundietan? 
aldaketarik ekarriko dau Euskal Herrira?

Zer irizten dotsazu?

Jose Antonio Aldazabal
61 urte
Langilia
Nik uste dot, berdinak
jarraituko dabela. Lehengo
txakur zaharrak hor jarrai-
tuko dabe.

Markel Arizaga 
16 urte
ikaslia
Aldaketak egongo dira baina
PP jarraituko dau gober-
nuan zoritxarrez baina
mayoria absoluta ez badake
hobeto izan leike nere ustez

Rosa Zabala 
47 urte
etxekoandria
Nahiko neuke aldaketak
egotia baina pentsatzen dot
ez dala egongo. Hemengo
egoria txarrera juango da
seguraski.

Mertxe Eizagirre
urte 
etxekoandria
Nere ustetan oinarte
moduan jarraituko dau
danak. Honako politika ez
da aldatuko.

Vitorino Garcia 
55 urte 
Metalurgia
PPk jarraituko dau gober-
nuan hori uste dot.
Pentsatzen dot  ez dala ezer
aldatuko.

Datorren igandian egingo dira Espainiar Estatuko hauteskundeak. Azken orduko inkesten ara-
bera PP k gehiengo osoa galdu lezake. Iragarpenak iragarpen, astelehenean egoera berri bate-
an bageunde ekarriko luke aldaketarik Euskal Herriko egoerarendako.

Bixenta Gabilondo 
86 urte
jubilatua
Neretako igual litzake batak
zein bestiak irabazi. PPk ira-
baziko dau baina Sozialistak
aurrera egingo dube. Hemen
igual jarraituko dogu.

KEnpresa aholkularitza
Jabe Elkarteak

Aseguruak
20590 Soraluze
GIPUZKOA

Santa Ana, 13 - 1 ezk.
Tlfonoa:  943 75 17 82

Ko nt ula n 
Ah olk ul ar it z a  S . L .

Emakumeen eskubideak legez 

Emakumeen eskubideen alde 

Plaentxi Herri Ikastetxeko ikasleak
Euskal Autonomi Elkarteko Legebiltza-
rrean izan ziren joan zen hilean. Bertan
emakumeen eskubideak defendatzeko
legea sortu zuten beste ikastetxe batzue-
tako ikasleekin batera.
Besteak beste, Jone Oregi 14 urteko

ikasleak parte hartu zuen Unicefek anto-
latuta egin den ekimen honetan. Honela
kontatu digu berak egindakoa: “emaku-
mien aurkako tratu txarren bideo bat

ikusi genduan eta txosten bat prestatu
genduan han. Eskola guztietako ikasliak
elkartu ginan eta gai horren inguruan
bakoitzak bere proposamenak egin gen-
duzen. Hurrengo egun baten bozeramai-
liak aukeratu genduzen.  Arazo bat egon
zan. Hasieran euskeraz egin bihar gen-
duan baina ikasle askok ez zekixenez er-
deraz egin bihar izan genduan dana.”
Tratu txarren kasuan hartu beharre-

ko babes neurriak jaso zituen legeak.

Datorren igandean egingo dira
Espainiar Estaturako hauteskunde-
ak. Guztira 3.500 soraluzetarrek
izango dute hauteskunde hauetan
parte hartzeko. Ilegalizatua dagoen
Batasuna ez beste alderdi denek
izango dute hauteskundeetara aur-
kezteko aukera. 
Atzo Madrilen izandako atenta-

tua dela eta, hauteskunde kanpaina
bertan behera utzi zuten alderdi po-
litiko guztiek. Atzo goizean esatera-
ko PSEE-PSOEko ordezkariak he-
rriko merkatuan egiteko zuten age-
rraldia ere bertan behera gelditu
zen. 
Bestalde, azken astean, gazte

batzuek antolatuta, abstentzioaren
alde egiteko bi ekitaldi izan dira
Gaztetxean. “Politikoek herritarren
partez erabakiak hartzekoezarrita
dagoen sistemaren aurka” egiteko-
abstentzioaren bideaz jardun zuten. 
Igandean, goizeko 9:00etan za-

balduko dira hauteskunde mahaiak
eta arratsaldeko 20:00ak artean
izango da botua emateko aukera. 
Jakinminik izanez gero, hona-

koak dira 2000ko Espainiako Hau-
teskundeetan Soraluzen izan ziren
emaitzak:
Errolda 3696, hautesleak 2126,

abstentzioa 1570, zuri 47, balioga-
beak 14, PNV 761, PSOE 451, HB
(abstentziora deitu zuten), PP 533,
EA 249 eta IU 53.

Martxoaren 8an, emakumeen esku-
bideak aldarrikatzeko elkarretaratzea
egin zen Plaza Barrixan Euskal Herriko
Bilgune Feministak deituta. 50 Bat la-

gun batu ziren, emakumezko eta gizo-
nezkoak, adin ezberdinetakoak “Euskal
Herriko emakumeon eskubideen alde”
lemapean.

3.500 soraluzetar
daude deituta 
domekarako

Ezozi Auzoa, 11
20590 Soraluze

Tfnoa 943 75 10 02

Sukaldaritza tradizionalaSukaldaritza tradizionala

SARRASKI BATEN SALAKETA

Madrilgo sarraskiaren berri jakin orduko Soraluzeko ikurriña masta erdira ja-
rri zuen Udalak. Herri oso batek sarraski baten aurrean egindako salaketaren
ikur izan da soraluzetarrak kaleratu diren arte. 

Elizburu, 3 behea 
9 4 3 7 5 2 5 6 7
20590 Soraluze

Er r eb al  ka l ea  2  b eh ea
Tfn o a  9 4 3  7 5  1 6  4 6

S AN  A N DR ES
Iturgintza

Iturgintza, Gasa, eta 
Berogailuak

Sukaldeak eta bainuak

Hogeitalau urte dauzka lauroge-
tahiru kilo eta metro bat eta larogei-
tahiru zentimeto neurtzen ditu. Haritz
Laskurain da, Bigarren Mailako Eskuz
Binakako Txapelketa irabazi berri du
Cahafferekin batera. Finalean, Iriñeako
Labrit pilotalekuan, 22 eta 9 irabazi  eta
gero txapela jantzita etorri zen joan zen
zapatuan  herrira. Bi urte daramatza
profesionaletan  eta hasi da garaipenak
lortzen.

Pentsatzen zenuten finala hain
errez irabazterik?
Ez, garbi dago ezetz. Danian esan dan

moduan luziagua esperogenduan geuk
be. Normalena izango zan partidu luzia
izatia. Atzian Medinak danak jasotzen
dittu eta aurrian Leitzak bebai. Ni nahiko
ezeroso sentidu nintzan. Partidua hain
errez doianian askotan ez zara berotzen.
Chaffek be komentau zostan ez zeguala
partiduan sartuta eta bildurra euki gen-
duan aurkakuak partiduan sartuko ete
ziran.

Txapelketan hain urrin heltzeko
esperantzarik bazenkazuen?
Esperantzia beti. Hasieran beste bi-

kote batzuk ziran faborituak eta lehenen-
go partidua Del Rey eta Auxkinen kontra
jokatu genduan. Oso partidu ona jokatu
eta irabazi egin  genduan. Nik uste, ho-
rrek konfidantza eta moral haundixa
emon zoskula. 

Eta txapela jantzi osteko orduak
eta egunak zelakuak izan dira?
Gehixen eragin zostana herrira hel-

dutakuan topatu nebana izan zan. Hain-
beste jende… nik ez nekixan ezer. Auto-
tik urten nebanian zer egin be ez neki-
xan. Eskerrak lehengusiñia etorri jatan…
Ostientzian lasai. Oso gustora nago. Pau-
so garrantzitsua izan da baina pauso bat
bakarrik.

Zure ibilbide profesionalean zer
suposatzen dau txapelketa hau iraba-

zi izanak? 
Txapelketiak berak ez dau askorik

esan nahi. Txapelketa hau irabazi daben
beste pelotari batzuei begiratuta, batzuk
zeozer egin dabe gora baina beste batzuk
antzera geldittu dira. 

Aurreratzeko esperantzaren bat
izango dozu ez?
Esperantzia bai. Oin hirugarren par-

tiduak jokatzen nabil. Lehenengo parti-
duak jokatzen hastia nahi neuke eta ia
aukeraren bat emoten dosten. Gero
aprobetxau egin bihar.

Ezagutzera emoteko behintzat ba-
lixo dau ez? 
Bai, komunikabidien aldetik garran -

tzitsua da. Jentian aurrian oinarri bat
daukat eta segurtasun bat. 

Oin askoz seguruago ikusten zai-
tugu frontoian. 
Bai. Lengo eskuetako arazuak kendu-

ta, orduak sartuaz frontoian eta ondo
sentiduta konfiantzia hartzen juaten da.

Bestela nerbiosua zara ez?
Oin nerbioso igual ez baina tensiño

Laskurain eta Chaffe txapeldun

“Gehixen eragin zostana
herrira heldutakuan topatu
nebana izan zan. Hainbeste
jente... Oso gustora nago..”

Laskurain eta Chaffe txapelketa irabazi ostean txapela buruan eta garaikurra eskuetan dutela.



haundixa bai eukitzen dot. Partidu biz-
peran ondo egiten dot lo baina partidu
osteko gabian ez dot lorik hartzen. Hori
beti. Txapelketan gehixao.

Sasoi aldetik zela zare?
Ez dakit. Nik uste golpe pixkat gehi-

xaokin egon naizela oindala hilabete
edo. Konfidantzaz eta ondo nago eta
hori da garrantzitsuena.

Zer hobetu bihar dozu?
Gehixenbat kolokaziñua. Len igual

eskumiakin ez neban gozatzen baina
hori landu dot eta hein baten oin ez dau-
kat arazorik horrekin. 

Eta bestetan zeinekin entrena -
tzen dozu?

Jokin Etxanizek laguntzen dosku
frontoian, zer hobetu bihar dogun eta
abar… Entrenamenturik onena bi atze-
larin artian egiten doguna izaten da.
Normalian Eibarren entrenatzen dogu,
edo Tolosan. Astian pare bat aldiz, bat
gogor xamar eta bestia xuabetxuago.
Hori frontoian eta fisikua gimnasiuan
eta korrika. 

Pelotara bakarrik dedikatzeko as-
morik bai? 
Ez. Oingoz ez aukerarik eta ez biha-

rrik. Pelotan ondo irabazten da momen-
tuan bizitzeko baina urte batzuk baka-
rrik dittu. Gerorako eta ez. Tailarrian
nabil egun erdiz nabil eta momentuz
ondo daroiat. 

Aurten aurreko urtian baino par-
tidu gehixao jokatzen dozu ezta? 
Ba, aurtengo denboraldixan (2003-

04) aurrekuan baino gutxiago suspendi-
du dittut behintzat. Lehenengo urtian
23 partidu suspendidu nittuan eskuko
minagaitik, auten bat bakarrik. Oin as-
tero astero jokatzen dot. Juan zan ur-
tian hogeitamar bat partidu jokatu ni -
ttuan eta aurten berrogehitamar partidu
baino gehixao jokatzera helduko naiz.
Kontratuan urtian hirurogei partidu
dauzkat jarritta. 

Ekainian kontratua barriztia to-
katzen da.
Bai. Oindio ez naiz enpresiakin

egon. 

Oin epe motzian txapelketarik
bai?
Hemendik hiru bat astera manoma-

nistako txapelketa jokatu da baina oin-
dio ez dakigu ezer.

Eta herriko pelota mundua zela
ikusten dozu?
Frontoia itxita egotia egur haundixa

izan zan eta askok laga egin zeben. Ba-
datoz pelotari gazte onak baina kantida-
dez nahiko gutxi, batez be hamairu ha-
malau urte inguru horretan. 
Bestalde, gogoratzen dot, gu txiki-

xak ginanian txapelketa mordo bat iza-
ten zala bai herrixan eta bai kanpuan eta
hori motibaziño haundixa zala. Oin txa-
pelketa gutxiago dago eta konpetiziñua-
ren filosofia baztertziarren gauza arraro
asko egiten da. Hori beti ez da ona. Pe-
lotari osua izateko gogor lan egin bihar
da txiki txikitatik eta kirol horretan zen-
tratu. 

“Gogoratzen dot, txikixak
ginanian txapelketa mordo
bat izaten zala bai herrixan

eta bai kanpuan.”

Laskurain 8 urte zituela hasi
zen herriko pelota taldean.
Argazki honetan 1987 an (8
urte zituela, hasiberri) Madarik
antolatzen zuen Ikastolako
Txapelketako hirugarren saria
jasotzen ageri da Ramon
Oregiren eskutik. Orduko har-
tan, Koldo Herizek jantzi zuen
txapela eta Aritz Gantxegi izan
zen bigarren Laskurainen
aurretik. Gerora aldatu ziren
kontuak.

Jokin Etxaniz Laskurainen
frontoiko entrenatzailea da.
Bergararraren hitzetan,
“Laskurainek bi esku oso onak
dauzka eta pelotari izateko ilu-
siñua. Oso fin entrenatzen dau,
finegi batzuetan eta hori oso
garrantzitsua da. Bi urte
daroiaz profesionaletan eta
eskuko mina juan jakonian
gora egin dau. Lehen aurrelari
zan eta denbora gutxi daroia
atzian. Horregaitik, oindio pun-
turik onena hartzeko daguala-
kuan nago”. 

MOTXIAN

- Bildurra?
Sake oneri

- Oroitzapenik onena?
Semifinaletako partidua
- Oroitzapenik txarrena?

Profesionaletako lehenengo hilabetiak.
- Amets bat?

Lehenengo mailan jokatzia
- Pelotari bat?
Aimar Olaizola
-Botilero?
Jokin Etxaniz

- Buruz buruko bat?
Eugirekin

- Lanean pertsona bat?
Masajista. Laura Garde. Arazo danak

konpondu dostaz.
- “Laskurain“ Peña.
Martxan dao?
- Parandarik bai?

Gutxi eta gogorik bez.
- Eskutako mina.
Zorionez ahaztuta.
- Bikotekako finala.
Irujok merezi leuke. 

Zazpi urte 
zituenetik pelotan

“denbora gutxi
daroia atzian”

Laskurain ETBrako hizketan.

Jokin Oregi soraluzetarrak zuzen-
dari onenaren saria jaso du Gijongo
Feten Europako haurrentzako azokan.
Antzerkigintzaren alderdi ugari jorratu
ditu Jokinek, aktore, zuzendari, gidoi-
gile... Lan honekin haurren antzerki-
gintzan eta txontxongiloen munduan
murgildu da lehen aldiz. BERRIA
egunkarira egindako adierazpenetan,
Jokinek “izugarrizko sorpresa” hartu
duela esan du. Haurrendako txontxon-
gilo ikuskizun bat zuzentze duen lehe-
nengo aldiz izan omen da eta “mundu
berri bat” aurkitu omen du. Obraren
gidoia ere berak idatzi du, Stevensonen
“Altxorraren uhartea” nobelaren mol-
daketa bat eginez.  Azken aldian Euskal
Telebistako Goenkale telesailean ager-
tu bada ere, telebista utzi eta “antzerki-
ra bueltatzeko gogo handia” zuela adie-
razi du.  

Ostiral honetan, martxoak 12, Eus-
kal Herriko Euskara Elkarteek eta
Jaurlaritzako Kimuak Elkartearen es-
kutik antolatutako euskal film laburren
zirkuitoa izango dugu Soraluzen. Ba-
surdea, Belarra, Dortokaren Uhartea,
Terminal eta Topeka laburrak eskeini-
ko dira arratsaldeko 20:00etan abade -
txeko Kapillan. Bertan izango da Ane
Muñoz, Basurdea filmaren zuzendaria,
ikusleen galderei erantzuteko prest.

- Nola aukeratu zenuen Basurde-
aren gaia zure laburrerako?
Nire herriko (Hondarribia) bi

arrantzaleei mendian gertatutakoa
kontatu zidatenean, aspaldian nuen
egitasmoa burutzeko aukera ikusi
nuen. Errealitatean oinarritua dago,
fikziozko istorio bihurtua. 

- Ze aurrekontu izan du? Nola
lortu duzu finantziatzea?
21.000 euroko aurrekontua izan

du. Hondarribiko Udalaren kultura
beka eman zidaten, 3.000 euro, baina
hori ez zen nahikoa filmaketa burutze-
ko ere. Beraz, banketxean kreditu bat
eskatu nuen, 12.000 eurokoa, sikiera
filmaketa osatu ahal izateko. Gerora
Eusko Jaurlaritzaren eta Espainiako
Kultur Ministerioaren (ICAA) dirula-
guntzak jaso genituen. Sari garrantzit-
su batzui esker ere, eta telebistan saldu
izanak lagunduta, azkenean badirudi
amortizatzea lortu dugula.  

- Azkenaldian euskal laburrek
sari asko lortu dituzte kanpoan.
Esan ohi da Euskal Herrian badela

halako “kantera” interesgarri bat, eta
egia esanda, hemendik kanporako
jaialdietan euskaldunon filmek nola-
baiteko interesa pizten dute azken al-
dian. Halere, kontraesan handi bat
dago, egun euskal kulturak jasaten
duen zapalketa gogorrarekin lotuta da-
goena. Alegia, zenbait tokitan erretxa-
zoa nabaritu dut filma euskaraz egin
izanagatik. “Oso lan polita da, pena
euskaraz egin izana...” aipatu izan dit

norbaitek. Euskal Herrian film labur
asko egiten da, bai, baina oso oso gutxi
dira euskaraz filmatzen direnak. 

- Hemen baino ohitura gehiago
dago kanpoan film laburrak ikuste-
ko? 
Egia da oso zabalpen gutxi ematen

zaiola zine areto komertzialetan eta te-
lebistan, merezi baino askoz ere gutxia-
go, baina Euskal Herrian jaialdi dexen-
te daude, eta egun, zenbait labur, jaial-
dietatik kanpo ere ikus daitezke. Kan-
poan, adibidez, jaialdietatik at ez dago
ia aukerarik, eta hemen, uste dut une
honetan badela halako moda bat eta
herrietako jaietan, kultur-asteetan,
euskal jaietan, nire kasuan emakumeen
taldeen hainbat ekitaldietan... aukera
badago laburrak erakusteko. 

- Euskarazko zinematografia in-
dustria zela dago?
Ez dago industriarik, ez euskarazko

zinematografian eta ez gaztelaniazkoan
ere. Betiko eztabaida dugu, zinemagile
eta teknikari asko dago, baina ekoizle,
banatzaile eta erakusleen aldetik ez
dago laguntzarik, ez interesik. 

- Euskara Elkarteen zirkuitoaren
inguruan zer daukazu esateko?
Zoragarria iruditzen zait, azken fi-

nean kultura da eta espresio modu bat,
eta kultur ekintzak beharrezkoak dira
gure nortasunak bizirauteko. Filmak
ikusleentzako egiten ditugu, ez armai-
ruko kajoi izkutuenean gordetzeko.

Zapatu honetan, martxoak 13,
arratsaldeko 20:00etan, herriko musi-
ka, literatura eta antzerkizalez osatu-
tako taldeak Udalari lokalak eskatzeko
kalejira antolatu dute. Joan zen urtean
RK Zulo jaialdiak izan zuen arrakasta
ikusita, aurten urte guztiko musika, li-
teratura eta antzerki jarduna osatzea
erabaki zuten RK Zulokoek baina mu-
sika arloan batez ere, “erabat mugatu-
ta” omen daude, ez dutelako urtean ze-
har egin beharrekoentsaioak egiteko
inongo espaziorik.  

Datorren eguaztenean, martxoaren
17an, Musika Eskolako musikasri gazte-
ek, Udaberriko kontzertua eskeiniko
dute elizan arratsaldeko 19:00etan. Ber-
tan, musika estilo ezberdinak interpreta-
tuko dituzte, klasikotik hasi eta gaur
egungo musikaraino, tartean herri musi-

ka ere badelarik. Interpretatuko dituzten
autoreen artean; Cole Porter, Mark Wi-
lliams, Henry Mancini, Vivaldi, Beetho-
ven, J. Maltzeta, J.I. Ansorena eta beste
hainbat daude.
Bestalde, 2004-05 ikasturterako ma-

trikulazioa maiatzean zablduko da. 

Euskal laburren zirkuitoa herrian 

Udaberriko kontzertua elizan

Jokin Oregi zuzendari
onena izendatu dute

RK Zuloren kalejira
lokalak eskatzeko

Gazte Asanbladak antolatuta, da-
torren martxoaren 18an, eguena, At
eta Exum taldeek emanaldia eskeiniko
dute gaueko hamaiketatik aurrera
Gaztetxean. Martxoaren 19rako era
beste kontzertu bat dago iragarrita
hiru talderekin.

Gaztetxean kontzertua
martxoaren 18an

Ane Muñoz

Ikastetxeetan sexu tailerrak zehar-
ka lantzen zirela eta sakonago lantze-
ko beharra zegoela ikusita animatu zi-
ren, Lilima taldekoak hezkuntza afek-
tibo sexuala lantzeko zerbitzua es-
keintzen duen taldea sortzera. Sexuali-
tatea lantzen dute bere zentzurik zaba-
lenean, gizarteak bere buruari jarrita-
ko mugak, sexualitatearen inguruko
mito eta beldur ugariak, ezabatu
nahian. Aste honetan Istitutuko ikasle-
ekin tailerrak egin dituzte eta irakasle
eta gurasoekin ere bilduko dira. Aitzi-
ber Estonba irundarrarekin hitzegin
dugu.

(Istitutuko zuzendaritzak eskerrak
eman nahi dizkie Udaleko Ongizate Batzor-
deari,  bereziki Mirari Olertza batzordebu-
ruari eta Irantzu Benito teknikariari)

Zein da tailer honen helburua?
Gure helburua  bere sexualitatea oso-
tasunean lasai bizitzen erakustea da.
Guk ez dugu ezer erakusten. Guk haus-
narketa bultzatu nahi dugu gazteen ar-
tean. Komunikabideetatik informazio
bonbardeo handia daukate, eta batez
ere sexualitatearen modelo jakin bat
transmititzen da. Horrek nerabezaro
garaian daudenak kaltetzen ditu batez
ere, ez dutelako informazio hori kon-
trastatzen sexu harreman bizipenekin,
eta ondorioz barneratu ere oker barne-
ratzen dute. Ulertu behar da pertsona
guztiak ezberdinak garela, bakoitzak
bere erritmoak dituela, bere aukerak.
Garrantzitsuena mezu positiboa ema-
tea da. Hor sartzen gara gu.

Zela lantzen dozue? Gurea bizi-
pen tailerra da. Jokuen bitartez bizi
arazten dizkiegu egoerak eta egoera
horien aurrean ze jarrera izan dezake-
ten erakusten diegu. Lehenengo egu-
nean sexua lantzen dugu bere zentzu
hertsian eta hurrengo egunetan sexua-

litatea eta batez ere adierazpenak lan -
tzen ditugu. Txikiekin maitasun gutu-
nak idatzi, nagusiekin, eskuekin adie-
razi… barkamena eskatzen, pertsona
bati bere ezaugarri positiboak adieraz-
ten… gorputzaren inguruko estereoti-
poak hauesten…  

Oraintxuarte erlijiñua zan sexu
kontuetan mugak jartzen zittuana.
Hori aldatu da? Bai aldatu da. Leno
erlijioa zen markatzen zuena gure se-

xualitatea bizitzeko era, baina orain
beste parametro bat dago, “normalta-
suna”. Hamabost urterekin ez bazara
morreatu norbaitekin, zu arraroa
zara. Berdin sexu tendentziekin, sexu
adierazpenekin… “normaltasunetik”
kanpo zaude.  Hori da “normaltasuna-
ren” parametroak ezartzen duena eta
hori denok bizi degu.

Gazteek ze jarrera izaten dabe
tailerretan? Sexualitateari bonbo
handia ematen zaio orokorrean eta gu
beste ikuspuntu batetik gaia azaltzera
joaten garenean, txorakeri bat irudi -
tzen zaie. Batez ere, komunikabideek,
“Cronicas Marcianas” bezalako pro-
gramek ematen duten irudiagatik. Es-
tranbotikoa izan behar zara, homose-
xuala bazara pluma handikoa, hetero-
sexuala bazara praktika guztiak egin
behar dituzu eta sarri. Gu hori apur -
tzen saiatzen gara, garrantzitsuena
beraien sexualitatea dela, eta bizi be-
har dutena hori dela ikusarazten.

Zein dira beldur eta mito nagu-
siak? Lehenengo sarketaren inguruan,
min emango dien… mutilek onartzen
ez duten arren beldur handia diote ha-
rremanaren pisua eraman beharrari…
masturbazioaren inguruan mito asko
dago… Beti, “normaltasunetik” atera -
tzen diren kontuak baztertzen dira.  

Gurasoek zela bizi dute seme-ala-
ben sexualitatea? Gurasoek beldurra
dute. Pentsatzen dute hamasei urte bete
eta lehenengo sarketa izango dutela.
Batez ere beldurra dute euren seme-ala-
bek sufritzeko eta garai horretan ez di-
tuztelako kontuan hartzen. Baina gura-
soek jakin behar dute, beraiek ere gaz-
teak izan zirela eta euren seme-alabek
sexualitatea bizi behar dutela. Ezin di-
tugula seme-alabak etxean itxita eduki. 

Aitziber Estonba teknikaria.

Hezkuntza afektibo-sexuala
“ Gure helburua gazteei bere sexualitatea osotasunean lasai
bizitzen erakustea da”

Tel.: 943 75 13 45

Kontsumo kooperatiba

“ Leno erlijioa zen markat-
zen zuena gure sexualitatea
bizitzeko era, baina orain
beste parametro bat dago,

normaltasuna.”

Soraluzeko Txuri-Urdinak
zaletu elkarteak, 279 bazkide
ditu dagoeneko. Lehenengo
urteurrena ospatzeko eginda-
ko ekitaldietan adin guztieta-
ko jendea urreratu da. Zuzen-
daritzak, “urteko kuotak or-
daintzeaz gain bazkideen par-
tehartze” handiagoa eskatu du
urte guztian zehar.
Eguraldi txarra zen arren,

otsailaren 28an bazkide guz-
tiek argazkia atera zuten Plaza
Berrian eta ondoren Allegro-
elkartean bazkaldu zuten.

Datorren zapatua, martxoak 13,
hasiko da Elgoibarko San Pedro au-
zoan, Gipuzkoako 2004ko Bolo Txa-
pelketa. Soraluzeko balariek jakina-
razi digutenez, Soraluzetik 2 taldek
parte hartuko dute aurtengo txapel-
ketan.
Bestalde, aurten Soraluzeko hiru

bolatokitan jokatuko dira hiru kan-
poraketa. Ezozi, San Andres eta Txu-
rruka auzoetako bolatokietan jokatu-
ko dira, nahiz eta azken honi, kon-
ponketa lanen bat edo beste egin be-
harko omen zaion.

XIBA Euskal jolas, joko eta kirolen
Topagunean bere azken ekimena aur-
keztu zuen pasa den astean Donostian;
Euskal herrien arteko euskal joko topa-
ketak. Txapelketa herri mailako jendea-
rentzat izango da, hau da, 200tik Herri
Kirolen Federazioan federatu gabeko
jendearentzat. XIBAko ordezkariek
Euskal Herri osoari zabaldu diote deia
topaketan parte hartzeko. Modua erra-
za da: 16 urtetik gorako talde bat osa -
tzea.  Soraluzen ere osatu nahi da herri
kirol taldea eta horretarako 6 gizonezko
eta 6 emakumezko behar dira gutxie-
nez. Izena emateko: 605706086ra dei-
tu.

Futbola

Bolo txapelketa Herri Kirolak

EMAITZAK

Futbola 

Otsailaren 28-29ko jardunaldia
partidu denak bertan behera gelditu zi-

ren edurra zela eta.

Martxoaren 6-7ko jardunaldia
zestoa 0 - sorAluzE 1 (Erre.)
Aretxabaleta 4 - sorAluzE 0 (Juben.)
sorAluzE 2 - tolosa 1 (Kadet.)

Esku pilota

Haritz laskurain
-Martxoaren 6an 
iruñako labriten-

leitza - Medina 9
Chaffe - laskurain 22

Atxotegi eta Varela
(udaberri txapelketa)
22 eta 3 irabazi zegamaren aurka.
22 eta 2 irabazi Errealaren aurka.

AGENDA

ASTEBURUAN

Esku pilota,   
Atxotegi eta Varela Getariako Gure

txeru bikotearen aurka.

Futbola, 
ilintxa - soraluze (Erreg.)
luberri - soraluze - (Juben.)
kopa kanpoan  (Kadet.)

Mendi irteera, 
(domekan)
ibilaldi neurtua Aretxabaletan.

ARRANO
tabernia

“ Giro euskalduna eta sanua ” 
ETORRI ETA GOZATU

Telefonoa 75 24 09

Soraluzeko hiru bola-
tokiak Gipuzkoako
Bolo Txapelketan

Soraluzeko herri kirol
taldea osatu nahian

279 Txuri-urdin daude dagoeneko

GAS INSTALAKUNTZAK 
ETA PROIEKTUAK

KALEFAKZIOA ETA AIRE EGOKITUA
ITURGINTZA OROKORREAN

20590 SORALUZE TEL. / FAXA: 943 75 23 07 ESKUKO TEL.: 608 67 40 70 / 607 40 37 92
48017 DEUSTU TEL.: 944 75 99 60 POSTA ELEKTRONIKOA: KALEBARREN@INICIA.ES

Instalaciones Kalebarren S.L.

Esther Altuna Akizu

Izena, edadia eta lanbidia.
Esther Altuna Akizu, 51 urte eta etxeko-
andria.
Bapo geratzeko moduko menua?
Etxian egindako babagorrixak asko gus-
tatzen jataz, txorixo, odoloste eta dana-
kin. Laguntzeko ardau beltza.
Egun baterako planik onena?
Familixakuekin alkartu eta buelta bat
emotia, mordo bat gara eta, 12 anai-
arreba.
Hauteskunde kanpaina pil-pilean
daguala…
Ba ez dot askorik entzun, ez dotsat kaso
askorik egitten kanpainiari.
Zer falta jako Soraluzeri?
Gaztiendako zeozer, bereziki 14 urte
inguruko gaztiendako, ez dago ezer
eurendako.
Udaberrixa…
Pozgarrixa da, epeltasuna eta argittasu-
na…

Afizinorik badaukazu?
Soinu haundixa joten dot hamalau urte
nittuanetik Etxekuen eta lagunen
aurrian jotzen dot batzuetan, baina beti
partituria aurrian daukatela.
Dantzan be ibiltzen naiz, trikitixa plaze-
tan eta tabernetara be urtetzen dot kua-
drilan.
Amaitzeko, txisteren bat kontauko
dozkuzu irakurliak alaitzeko?
Hor zeren autobusian zain bi semeko
familixia eta hankapalo bat. Autobusa
etorri eta danendako tokirik ez zegua-

nez, bi gizonak oinez bueltatzia erabaki
zeben. Oinez zoiazela, hankapaluak

demaseko zaratia etaratzen zebanez
esaten dotsa halako baten beste gizo-
nak: Palu hortan zegaittik ez dok
gomatxo bat edo jartzen? Betela gortuta
amaittu biok. Ta hor erantzuten dotsa
hankapaluak: Hik be bere garaixan
gomia jarri izan baheu, oin autobusian
juango ginduazen..

Soinu haundixa joten dot hamalau urte nittuanetik

Goizero moduan egunkarixa erosten zeguala egin dogu topo Estherrekin, eta azkenian barriketan hasi eta berandu bidali
dogu lanera. Anai-arreba askoko familixakua, etxekuak ez dittu ez saltzeko. Berez Arrasatekua dan arren, 21 urte pasatu
dira Soraluzera etorri zanetik eta Pil-pileanekuori aitortu doskun moduan, oso gustora dago gure artian.

Esther Altuna Akizu

Bertso Begiz
Udaberrixa argi ta epel
bizi beteta baztarrak.

Atentziorik ez dotsa piztu
hauteskunde deiadarrak

Soinu pieza edarrak, 
dantza pauso azkarrak!
Hankapaluan aferak!

Eskerrak geltokixan etzeren
Esther ta anai-arrebak!

Neko 
(Doinua: Iparragirre abila dela)

 Enara

Jose Antonio S.L.

igeltzeritza

Gabolatz, 19 - telefonoa 943 75 11 14 - 943 75 24 49
20590 SORALUZE (Gipuzkoa)

“Gaztiendako
zeozer bihar da
herrixan ”

“Soinu haundixa
joten dot 14 urte
nittuanetik”

EDURTZA kafetegiaEDURTZA kafetegiaEDURTZA kafetegia
Taberna eta jatetxe zerbitzuaTaberna eta jatetxe zerbitzuaTaberna eta jatetxe zerbitzua

Argazki zaharra

1969. Urtian “Escuela Nacional”eanetaratako futbol argazkixa.  Goian
eta ezkerretik eskuinera: Mikel

Ariznabarreta, Jose M. Ruiz, Bixente
Olaizola, Jabier Gallastegi, Juan Ignazio
Laskurain, Iñaki Iribar, Hernandez.
Behean: Iñaki Unamuno, Ramon Oregi,
Oskar Elizburu, Iñaki Ibargutxi eta
Jabier Rodrigez. 

Futbolistak

Ramon Oregik  lagatako argazkia.

Lehiaketa

Zenbat arbola daude Plaza
Zaharrian?

Kiroldegiko urte
guztiko bazkidetza
irabazi zeinke!! 

Aurreko 
alean...

DEITTU 
943 75 13 04 ra

erantzuna...: san Andres elkarteko eskuineko
atea soberan dago.

...eta irabazlea: AITZIBER ATXA

12 Pil-pilean 86.alea 2.004ko martxoaren 12a 

Amillaga, 5 20750 Bergara
Tfnoa 943 75 13 12

Eskuko tfnoa 615  70 27 65

Kiru
Muntaiak S.L.

Sukalde, enpotratu 
eta tarima flotanteen instalazioa eta salmenta.

Blas Elizburu Kortabarria

I n s t a l a z i o a k
B e r r i k u n t z a k



Fresaketa teknologia

eusko
alkartasuna
euskalsozialdemokrazia

eman botoa
www.euskoalkartasuna.org

